КОМИ РЕСПУБЛИКАЛӦН ОЛАНПАС
«Коми Республикаын сьӧмкуд система да сьӧмкуд процесс йылысь» Коми Республикаса Оланпасӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн                                     2013 вося косму тӧлысь 18 лунӧ
Статья 1. Пыртны «Коми Республикаын сьӧмкуд система да сьӧмкуд процесс йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧдъяс, 2007, 12 №, 5265 ст.; 2008, 5 №, 197 ст.; 12 №, 730 ст.; 2009, 33 №, 621 ст.; 2010, 17 №, 391 ст.; 37 №, 864 ст.; 2011, 14 № , 329 ст.; 37 № , 991 ст.; 48 №, 1370 ст.; 54 №, 1627 ст.; 2012, 51 №, 1158 ст.) татшӧм вежсьӧмъяс:
1. 8 статьяын:
1) 1 юкӧнын:
а) 6 пункт гижны тадзи:
"6) вӧр фонд муясын вӧрӧн вӧдитчӧмысь мынтысьӧм, юкӧнын, мый кӧртым мынтан медічӧт ыдждаысь да вӧр ньӧбан-вузалан сёрнитчӧм кузя мынтысян, ас коланлун вылӧ вӧр пуктас ньӧбан-вузалан сёрнитчӧм кузя мынтысян, а сідзжӧ Коми Республика эмбурын мукӧд категория муясын вӧрӧн вӧдитчӧмысь мынтысян медічӧт ыдждаысь унджык;";
б) 8 пункт киритны;
2) 3 юкӧнса 2 пункт киритны.
2. 12 статьяын:
1) нимсӧ гижны тадзи:
"12 статья. Меставывса сьӧмкудъясӧ федеральнӧй вотысь отчисление нормативъяс урчитан пӧрадок";
2) содтыны татшӧм 3 юкӧн:
"3. Республиканскӧй сьӧмкуд йылысь Коми Республикаса оланпасӧн урчитӧма Коми Республика мутасын вӧчӧм автомашиннӧй да прямогоннӧй бензин вылӧ, дизельнӧй ломтас вылӧ, дизельнӧй да (либӧ) карбюраторнӧй (инжекторнӧй) двигательяслы мотор выйяс вылӧ акцизъясысь меставывса сьӧмкудъясӧ дифференцируйтӧм отчисление нормативъяс, индӧм вотысь Коми Республикаса консолидируйтӧм сьӧмкудлӧн вот чӧжӧсысь 10 прӧчентысь абу унджык меставывса сьӧмкудъясӧ артыштӧм сьӧм тӧд вылӧ босьтӧмӧн.
Меставывса сьӧмкудъясӧ индӧм дифференцируйтӧм отчисление нормативъяслысь ыдждасӧ урчитӧны тайӧ вося тӧвшӧр тӧлысь 1 лун вылӧ лӧсялана муниципальнӧй юкӧнъяслӧн эмбурын меставывса тӧдчанлуна автомашина туйяслӧн кузьтаысь Коми Республикаса Веськӧдлан котырлӧн Коми Республикаса олӧмӧ пӧртысь власьт органлӧн даннӧйяс серти.".
3. 16 статьяса 5 юкӧнлӧн коймӧд абзацын «а сідзжӧ Россия Федерацияса Веськӧдлан котырлӧн нормативнӧй инӧда актъяс да Россия Федерацияса Президентлӧн решениеяс серти»  кывъяс вежны «Россия Федерацияса Веськӧдлан котырлӧн нормативнӧй инӧда актъяс да Россия Федерацияса Президентлӧн решениеяс серти, а сідзжӧ Коми Республикаса инвестиционнӧй фондлӧн сьӧмкуд ассигнованиеяс тшӧт весьтӧ тайӧ Оланпаслӧн 684 статья серти" кывъясӧн.
4. 21 статьяӧ содтыны татшӧм 31 юкӧн:
"31. Коми Республикаса инвестиционнӧй фондлӧн сьӧмкуд ассигнованиеясӧн абу тырвыйӧ вӧдитчан ыдждаын тайӧ финансӧвӧй во заводитчӧм вылӧ республиканскӧй сьӧмкудйысь, отчётнӧй финансӧвӧй вося Коми Республикаса туй фондысь сьӧм коляссӧ мӧдӧдӧны лӧсялӧмӧн сійӧ финансӧвӧй воын Коми Республикаса инвестиционнӧй фондлӧн сьӧм тшӧт весьтӧ проектъяс збыльмӧдӧм вылӧ, сійӧ финансӧвӧй воын Коми Республикаса туй фондлӧн сьӧмкуд ассигнованиеяс содтӧм вылӧ.".
5. 28 статьяса 2 юкӧнын содтыны «да планӧвӧй кадколаст» кывъяс.
6. 31 статьяса медводдза абзацын «медыджыд ыджда» кывъяс вежны «ыджда» кывйӧн. 
7. 41 статьяын:
1) 2, 3 юкӧнъясын «Россия Федерацияса инвестиционнӧй фондлӧн» кывъяс бӧрын содтыны «да Коми Республикаса инвестиционнӧй фондлӧн» кывъясӧн, «содтӧд отчисление нормативъяс» кывъяс бӧрын содтыны «мында, мый абу унджык сьӧмкуд могмӧдӧм ӧткодялӧм вылӧ дотациялӧн рӧштшӧт ыдждаысь (дотациялӧн рӧштшӧт ыджда юкӧнысь), мый вежӧма нормативъяслӧн содтӧд отчислениеясысь," кывъяс;
2) 4 юкӧнса медводдза абзац гижны тадзи: 
"4. Муниципальнӧй юкӧнъясын, кӧні сьӧмкудъясын сьӧмкудкостса трансфертъяслӧн пайыс Россия Федерацияса сьӧмкуд системалӧн мукӧд сьӧмкудъясысь (сэтшӧм субвенцияяс кындзи, а сідзжӧ Россия Федерацияса инвестиционнӧй фондлӧн да Коми Республикаса инвестиционнӧй фондлӧн тшӧт весьтӧ муниципальнӧй юкӧнъяслы сетӧм субсидияяс кындзи да  кырымалӧм артмӧдчӧмъяс серти меставывса тӧдчанлуна юалӧмъяс решитӧм кузя уджмогъяс юкӧн збыльмӧдӧм вылӧ сьӧмкудкостса трансфертъяс кындзи) да (либӧ) кӧні содтӧд отчисление нормативъяс кузя вот чӧжӧсъяслӧн пайыс, мый абу унджык сьӧмкуд могмӧдӧм ӧткодялӧм вылӧ дотациялӧн рӧштшӧт ыдждаысь (дотациялӧн рӧштшӧт ыджда юкӧнысь), мый вежӧма содтӧд  отчисление нормативъясӧн, бӧръя куим отчётнӧй финансӧвӧй воясысь кык вонас вӧлі меставывса сьӧмкудъяслӧн ас чӧжӧс ыдждаысь 70 прӧчентысь унджык, а сідзжӧ кӧні меставывса сьӧмкуд ӧти во да бӧръя куим финансӧвӧй воысь унджыкысь абу вося отчётносьт, збыльмӧдӧны тайӧ статьялӧн 3 юкӧн дорӧ мераяс дорӧ татшӧм содтӧд мераяс:";
3) 5 юкӧнын:
а) "(субвенцияяс кындзи)" кывъяс киритны;
б) содтыны татшӧм абзац:
"Оз вермыны сувтӧдлыны сетны (чинтыны) субвенцияяс меставывса сьӧмкудъяслы республиканскӧй сьӧмкудйысь, сэтшӧм субвенцияяс кындзи, мый сетӧны муниципальнӧй районъясса сьӧмкудъяслы овмӧдчӧминъяслӧн сьӧмкудъяслы дотацияяс арталӧм да  сетӧм кузя Коми Республикаса канму власьт органъяслысь уджмогъяс збыльмӧдӧм вылӧ.
Коми Республикаса сьӧм овмӧс министерство вермӧ примитны решение сувтӧдлыны сетны  (чинтыны) субвенцияяс муниципальнӧй районъясса сьӧмкудъяслы овмӧдчӧминъяслӧн сьӧмкудъяслы дотацияяс арталӧм да  сетӧм кузя Коми Республикаса канму власьт органъяслысь уджмогъяс збыльмӧдӧм вылӧ дотация мында, мый колӧ вуджӧдны овмӧдчӧминъяслӧн сьӧмкудъясӧ, меставывса асвеськӧдлан органъясыс кутшӧмъяслӧн эз збыльмӧдны республиканскӧй сьӧмкудйысь сьӧмкудкостса трансфертъяс сетан условиеяс.
Коми Республикаса сьӧм овмӧс министерство вермӧ примитны решение сувтӧдлыны сетны (чинтыны) сьӧмкудкостса трансфертъяс (субвенцияяс кындзи), мый сетӧны республиканскӧй сьӧмкудлы федеральнӧй сьӧмкудйысь меставывса сьӧмкудъяслы сетӧм вылӧ, мый сӧгласуйтӧма федеральнӧй сьӧмкудлӧн сьӧмӧн медшӧр веськӧдлысьяскӧд, кодъяс сетӧны лӧсялана сьӧмкудкостса трансфертъяс федеральнӧй сьӧмкудйысь.
Муниципальнӧй юкӧнъяс лыддьӧгсӧ, мый индӧма тайӧ статьяса 2 – 4 юкӧнъясын, вынсьӧдӧ Коми Республикаса сьӧм овмӧс министерство сійӧ финансӧвӧй волӧн вӧльгым тӧлысь 15 лунысь оз сёрджык.";
4) 6 юкӧнын «субвенцияяс кындзи» кывъяс бӧрын содтыны «, а сідзжӧ муниципальнӧй юкӧнъяслы Россия Федерацияса инвестиционнӧй фондлӧн да Коми Республикаса инвестиционнӧй фондлӧн сьӧм тшӧт весьтӧ сетӧм субсидияяс да сьӧмкудкостса трансфертъяс кындзи кырымалӧм артмӧдчӧмъяс серти меставывса тӧдчанлуна могъяс решайтӧм кузя уджмогъяс юкӧн збыльмӧдӧм вылӧ»;
5) содтыны татшӧм 7 да 8 юкӧнъяс:
"7. Республиканскӧй сьӧмкудйысь сьӧмкудкостса трансфертъяс меставывса сьӧмкудъяслы меставывса асвеськӧдлан органъясӧн петкӧдласъясӧдз воӧдзчӧм тӧд вылӧ босьтӧмӧн, мый урчитӧма «Россия Федерацияын меставывса асвеськӧдлӧм котыртан ӧтувъя принципъяс йылысь» 2003 во йирым тӧлысь 6 лунся 131-ФЗ №-а 181 статья серти, сетны оз позь (сьӧмкудкостса трансфертъяс кындзи, мый сетӧны, медым отсавны воӧдчыны медбур петкӧдласъясӧдз да (либӧ) ошкыны наӧдз воӧдчӧмысь).
8. Сэтшӧм случай дырйи, кор муниципальнӧй районъясса меставывса асвеськӧдлан органъяслы индӧма Коми Республикаса канму власьт органъяслысь уджмогъяс, медым артавны да сетны дотацияяс овмӧдчӧминъяслӧн сьӧмкудъяслы, сэки республиканскӧй сьӧмкуд тшӧт весьтӧ сьӧмкудкостса трансфертъяс (субвенцияяс кындзи) сетсьӧны тайӧ статьяӧн артыштӧм меставывса сьӧмкудъяслы республиканскӧй сьӧмкудйысь сьӧмкудкостса трансфертъяс сетан медшӧр условиеясӧ овмӧдчӧминъяслӧн меставывса асвеськӧдлан лӧсялана органъясӧн кутчысян условиеяс дырйи.».
8. 42 статьяын:
1) 2 юкӧн гижны тадзи:
"2. Сьӧмкуд могмӧдӧм ӧткодялӧм вылӧ дотацияяслысь ыдждасӧ вынсьӧдӧны республиканскӧй сьӧмкуд йылысь Коми Республикаса оланпасӧн да урчитӧны сы вылӧ видзӧдӧмӧн, эм-ӧ коланлуныс воӧдзчыны сьӧм позянлунъяс ӧткодялан критерийӧдз республиканскӧй сьӧмкуд йылысь Коми Республикаса оланпасӧн урчитӧм меставывса тӧдчанлуна могъяс овмӧдчӧминъяслӧн меставывса асвеськӧдлан органъясӧн решайтӧм кузя уджмогъяс збыльмӧдӧм кузя.
Овмӧдчӧминъяслысь сьӧмкуд могмӧдӧм ӧткодялӧм вылӧ локтан финансӧвӧй во да планӧвӧй кадколаст вылӧ дотацияяс ыдждасӧ урчитӧм дырйи оз позь чинтыны меставывса тӧдчанлуна могъяс решайтӧм кузя уджмогъяс овмӧдчӧминъяслӧн сьӧм позянлунъяс ӧткодялан критерийлысь петкӧдлассӧ индӧм критерийлӧн петкӧдлас серти, мый урчитӧма сійӧ финансӧвӧй во да планӧвӧй кадколаст вылӧ республиканскӧй сьӧмкуд йылысь Коми Республикаса  оланпасӧн.»;
2) 4 юкӧнын:
а) нёльӧд абзацын «овмӧдчӧминъяслысь сьӧмкуд могмӧдӧм ӧткодялӧм вылӧ рӧштшӧт дотацияяс (рӧштшӧт дотация юкӧн) ыджда» кывъяс вежны «овмӧдчӧминъяслысь сьӧмкуд могмӧдӧм ӧткодялӧм вылӧ дотациялӧн рӧштшӧт ыджда (дотациялӧн рӧштшӧт ыджда юкӧн)» кывъясӧн;
б) витӧд абзацын «овмӧдчӧминъяслысь сьӧмкуд могмӧдӧм ӧткодялӧм вылӧ рӧштшӧт дотацияысь (рӧштшӧт дотация юкӧнысь) этшаджык ыджда» кывъяс вежны «овмӧдчӧминъяслысь сьӧмкуд могмӧдӧм ӧткодялӧм вылӧ дотациялӧн рӧштшӧт ыдждаысь (дотациялӧн рӧштшӧт ыджда юкӧнысь) этшаджык» кывъясӧн;
3) 6 юкӧнӧ содтыны татшӧм мӧд да коймӧд абзацъяс:
«Позьӧ вынсьӧдны планӧвӧй кадколаст вылӧ овмӧдчӧминъяслысь сьӧмкуд могмӧдӧм ӧткодялӧм вылӧ овмӧдчӧминъяс костын юклытӧм дотацияяссӧ став индӧм дотация мындаысь 20 прӧчентысь абу унджык мында, мый вынсьӧдӧма планӧвӧй кадколастлӧн медводдза во вылӧ, да индӧм дотацияясысь 20 прӧчентысь абу унджык мында, мый вынсьӧдӧма планӧвӧй кадколастлӧн мӧд во вылӧ.
Овмӧдчӧминъяслысь сьӧмкуд могмӧдӧм ӧткодялӧм вылӧ дотация ыдждаыс быд овмӧдчӧминлы локтан финансӧвӧй во вылӧ да планӧвӧй кадколастлӧн медводдза во вылӧ оз вермы лоны этшаджык овмӧдчӧминъяслы сьӧмкуд могмӧдӧм ӧткодялӧм вылӧ дотация ыдждаысь, мый вынсьӧдӧма лӧсялӧмӧн планӧвӧй кадколастлӧн медводдза во вылӧ да планӧвӧй кадколастлӧн мӧд во вылӧ республиканскӧй сьӧмкудйын сійӧ финансӧвӧй во вылӧ да планӧвӧй кадколаст вылӧ, сэтшӧм случайяс кындзи, кор пыртӧма федеральнӧй оланпасъясӧн вежсьӧмъяс, мый серти содӧ республиканскӧй сьӧмкудлӧн рӧскодыс да (либӧ) чинӧ чӧжӧсыс.».
9. 43 статьяын:
1) 1 юкӧнса коймӧд абзацын «меставывса сьӧмкудъясӧ» кывъяс бӧрын содтыны «, а сідзжӧ муниципальнӧй районъяслысь (кар кытшъяслысь) сьӧмкуд рӧштшӧта могмӧдӧм ӧткодялан критерий урчитан пӧрадок» кывъяс;
2) 2 юкӧн гижны тадзи:
"2. Муниципальнӧй районъясса (кар кытшъясса) сьӧмкуд могмӧдӧм ӧткодялӧм вылӧ дотация ыдждасӧ вынсьӧдӧны республиканскӧй сьӧмкуд йылысь Коми Республикаса оланпасӧн да урчитӧны сы вылӧ видзӧдӧмӧн, эм-ӧ коланлуныс воӧдзчыны муниципальнӧй районъясса (кар кытшъясса) сьӧм позянлунъяс ӧткодялан критерийӧдз, мый урчитӧма  республиканскӧй сьӧмкуд йылысь Коми Республикаса оланпасӧн.
Муниципальнӧй районъясса (кар кытшъясса)  сьӧмкуд могмӧдӧм ӧткодялӧм вылӧ дотация ыдждасӧ локтан финансӧвӧй во да планӧвӧй кадколаст вылӧ урчитӧм дырйи оз позь чинтыны тайӧ юкӧнса медводдза абзацын муниципальнӧй районъясса (кар кытшъясса) сьӧмкуд рӧштшӧта могмӧдан критерийсӧ критерийлӧн петкӧдлас серти, мый урчитӧма Коми Республикаса республиканскӧй оланпасӧн сійӧ финансӧвӧй во да планӧвӧй кадколаст вылӧ.»;
3)  41юкӧнын:
а) мӧд абзацын «локтан финансӧвӧй во (локтан финансӧвӧй во да планӧвӧй кадколаст) вылӧ» кывъяс киритны, «дотациялӧн рӧштшӧт ыджда» кывъяс бӧрын содтыны «(дотациялӧн рӧштшӧт ыджда юкӧн)» кывъяс;
б) нёльӧд абзацын «дотациялӧн рӧштшӧт ыджда» кывъяс вежны «муниципальнӧй районъясса (кар кытшъясса) сьӧмкуд могмӧдӧм ӧткодялӧм вылӧ дотациялӧн рӧштшӧт ыджда (дотациялӧн рӧштшӧт ыджда юкӧн)» кывъяс;
в) витӧд абзацын «рӧштшӧт дотацияысь этшаджык» кывъяс вежны «муниципальнӧй районъясса (кар кытшъясса) сьӧмкуд могмӧдӧм ӧткодялӧм вылӧ дотациялӧн рӧштшӧт ыдждаысь (дотациялӧн рӧштшӧт ыджда юкӧнысь) этшаджык» кывъяс;
4) 5 юкӧн гижны тадзи:
"5. Муниципальнӧй районъяс (кар кытшъяс) костын муниципальнӧй районъясса (кар кытшъясса) сьӧмкуд могмӧдӧм ӧткодялӧм вылӧ дотацияяс да (либӧ) муниципальнӧй районъясса (кар кытшъясса) сьӧмкудъясӧ торъя йӧзлӧн чӧжӧс вылӧ вотысь отчислениеяслӧн найӧс вежысь содтӧд нормативъяс вынсьӧдӧны республиканскӧй сьӧмкуд йылысь Коми Республикаса оланпасӧн.
Позьӧ вынсьӧдны планӧвӧй кадколаст вылӧ муниципальнӧй районъяс (кар кытшъяс) костын муниципальнӧй районъяслысь (кар кытшъяслысь)  сьӧмкуд могмӧдӧм ӧткодялӧм вылӧ юклытӧм дотацияяс ыдждасӧ индӧм дотацияясысь 20 прӧчентысь абу унджык мында, мый вынсьӧдӧма планӧвӧй кадколастлӧн медводдза во вылӧ, да индӧм дотацияясысь 20 прӧчентысь абу унджык мында, мый вынсьӧдӧма планӧвӧй кадколастлӧн мӧд во вылӧ.
Муниципальнӧй районъясса (кар кытшъясса) сьӧмкуд могмӧдӧм ӧткодялӧм вылӧ дотация ыдждаыс быд муниципальнӧй районлы (кар кытшлы) локтан финансӧвӧй во вылӧ да планӧвӧй кадколастлӧн медводдза во вылӧ оз вермы лоны этшаджык муниципальнӧй районъяслӧн (кар кытшъяслӧн) сьӧмкуд могмӧдӧм ӧткодялӧм вылӧ дотация ыдждаысь, мый вынсьӧдӧма лӧсялӧмӧн планӧвӧй кадколастлӧн медводдза во вылӧ да планӧвӧй кадколастлӧн мӧд во вылӧ республиканскӧй сьӧмкудйын сійӧ финансӧвӧй во вылӧ да планӧвӧй кадколаст вылӧ, сэтшӧм случайяс кындзи, кор пыртӧма федеральнӧй оланпасъясӧн вежсьӧмъяс, мый серти содӧ республиканскӧй сьӧмкудлӧн рӧскодыс да (либӧ) чинӧ чӧжӧсыс.».
10. 44 статьяса 3 юкӧнын:
1) медводдза абзацын содтыны «Россия Федерацияса сьӧмкуд кодекслӧн  корӧмъяс серти» кывъяс;
2) содтыны татшӧм мӧд абзац:
«Коми Республикаса Веськӧдлан котыр вынсьӧдӧ куим воысь оз этшаджык кадколаст вылӧ муниципальнӧй юкӧнъяслысь рӧскод обязательствояс лыддьӧг, мый артмӧ меставывса тӧдчанлуна юалӧмъяс кузя меставывса асвеськӧдлан органъяслысь уджмогъяс збыльмӧдӧм дырйи, кор ӧтув сьӧмӧн могмӧдӧм могысь сетсьӧны республиканскӧй сьӧмкудйысь субсидияяс, субсидияяс сетан помшуӧмъяслысь петкӧдласъяс да налысь тӧдчанлунъяс.».
11. 45 статьяын:
1) нёльӧд абзац гижны тадзи:
«Тайӧ статьяса коймӧд абзацын индӧм грантъяс сетан пӧрадоксӧ вынсьӧдӧ Коми Республикаса Юралысь.»;
2) содтыны татшӧм абзацъяс:
"Сьӧмкудкостса трансфертъясын, мый индӧма тайӧ статьяса медводдза абзацын, Коми Республикаын кар кытшъяслысь да муниципальнӧй районъяслысь муниципальнӧй юкӧнъясса меставывса асвеськӧдлан органъяс ышӧдӧм могысь, кодъяс примитӧны мераяс, медым содтыны меставывса сьӧмкудлысь вот да абу вот чӧжӧс, вермасны артыштны Коми Республикаын кар кытшъясса да муниципальнӧй районъясса муниципальнӧй юкӧнъяслы грантъяс, кодъяс воӧдчисны меставывса сьӧмкудлӧн вот да абу вот чӧжӧсъяслысь подув содтӧмын медбур помшуӧмъясӧдз.
 «Тайӧ статьяса витӧд абзацын индӧм грантъяс сетан пӧрадоксӧ вынсьӧдӧ Коми Республикаса Веськӧдлан котыр.».
12. 471статьяын:
1) 2, 3 юкӧнъясын «Россия Федерацияса инвестиционнӧй фонд» кывъяс бӧрын содтыны «да Коми Республикаса инвестиционнӧй фонд» кывъяс, «содтӧд отчисление нормативъяс» кывъяс бӧрын содтыны «сы мында, мый абу унджык сьӧмкуд могмӧдӧм ӧткодялӧм вылӧ дотациялӧн рӧштшӧт (дотациялӧн рӧштшӧт ыджда юкӧн) ыдждаысь, мый вежӧма содтӧд  отчисление нормативъясӧн,» кывъяс;
2) 4 юкӧн гижны тадзи:
"4. Кар да сикт овмӧдчӧминъяс, кутшӧмъяслӧн сьӧмкудъясын Россия Федерацияса сьӧмкуд системалӧн мукӧд сьӧмкудъясысь сьӧмкудкостса трансфертъяслӧн пайыс (субвенцияяс кындзи, а сідзжӧ Россия Федерацияса инвестиционнӧй фондлӧн да Коми Республикаса инвестиционнӧй фондлӧн сьӧм тшӧт весьтӧ муниципальнӧй юкӧнъяслы сетан субсидияяс да сьӧмкудкостса трансфертъяс кындзи, мый сетӧма кырымалӧм артмӧдчӧмъяс серти меставывса тӧдчанлуна могъяс решитӧм кузя уджмогъяс юкӧн збыльмӧдӧм вылӧ) да (либӧ) кӧні содтӧд отчисление нормативъяс кузя вот чӧжӧсъяслӧн пайыс, мый абу унджык сьӧмкуд могмӧдӧм ӧткодялӧм вылӧ дотациялӧн рӧштшӧт ыдждаысь (дотациялӧн рӧштшӧт ыджда юкӧнысь), мый вежӧма содтӧд  отчисление нормативъясӧн, бӧръя куим отчётнӧй финансӧвӧй воясысь кык вонас вӧлі меставывса сьӧмкудъяслӧн ас чӧжӧс ыдждаысь 70 прӧчентысь унджык, а сідзжӧ кӧні меставывса сьӧмкуд ӧти во да бӧръя куим финансӧвӧй воысь унджыкысь абу вося отчётносьт, кырымалӧны муниципальнӧй районса финансӧвӧй органкӧд сьӧмкуд сьӧмӧн вӧдитчӧм бурмӧдӧм да меставывса сьӧмкудлӧн вот да абу вот воӧм чӧжӧсъяс содтӧм кузя мераяс йылысь  артмӧдчӧмъяс.».
13. 62 статьяын:
1) 1 юкӧн киритны;
2) 2 юкӧнын "2. Коми Республикаса Веськӧдлан котыр" кывъяс вежны "Коми Республикаса Веськӧдлан котыр" кывъясӧн.
14. 682 статьяса 2 юкӧн гижны тадзи:
"2.  Коми Республикаса туй фондлӧн сьӧмкуд ассигнованиеяс вынсьӧдсьӧны республиканскӧй сьӧмкуд йылысь Коми Республикаса оланпасӧн прогнозируйтан ыдждаысь оз этшаджык мындаӧн:
1) Россия Федерация мутасын вӧчӧм автомашина бензин, прямогоннӧй бензин, дизельнӧй ломтас вылӧ, дизельнӧй да карбюраторнӧй (инжекторнӧй) двигательяслы мотор выйяс вылӧ акцизъясысь республиканскӧй сьӧмкудлӧн чӧжӧсысь, мый колӧ пыртны республиканскӧй сьӧмкудйӧ;
2) Коми Республикаса консолидируйтӧм сьӧмкудлӧн со кутшӧм чӧжӧсысь:
а) транспорт вот;
б) сьӧкыд да (либӧ) гырысь груз новлӧдлысь транспорт средствоясӧн Коми Республикаса дінму да межмуниципальнӧй тӧдчанлуна ӧтувъя вӧдитчан автомашина туйяслы лёк вӧчӧмысь мынтысьӧм;
в) ӧпаснӧй, сьӧкыд да (либӧ) гырысь груз новлӧдлысь транспорт средствоясӧн Коми Республикаса дінму да межмуниципальнӧй тӧдчанлуна ӧтувъя вӧдитчан автомашина туйяс кузя ветлӧм вылӧ торъя разрешение Коми Республикаса олӧмӧ пӧртысь власьт органъясӧн сетӧмысь канму пошлина;
г) Коми Республикаса дінму да межмуниципальнӧй тӧдчанлуна ӧтувъя вӧдитчан автомашина туйясӧ пырысь эмбур уджӧдӧмысь да найӧн вӧдитчӧмысь мынтысьӧм;
д) Коми Республикаса канму эмбурӧ пырысь Коми Республикаса дінму либӧ межмуниципальнӧй тӧдчанлуна ӧтувъя вӧдитчан автомашина туйяс вылын парковкаясӧн (парковочнӧй местаясӧн) мынтысьӧмӧн вӧдитчӧмысь мынтысьӧм;
е) Коми Республикаса дінму либӧ межмуниципальнӧй тӧдчанлуна ӧтувъя вӧдитчан автомашина туйяс дорӧ туй сервис объектъяс йитӧм серти услугаяс сетӧмысь мынтысьӧм;
ж) сувтӧм сьӧм (штрапъяс, пеня) мынтӧмысь, а сідзжӧ  канму контрактлысь либӧ Коми Республикаса туй фондлӧн сьӧм тшӧт весьтӧ сьӧмӧн могмӧдӧм мукӧд сёрнитчӧмлысь условиеяс збыльмӧдысьӧн (пӧдрада уджалысьӧн) торкалӧмкӧд йитӧдын урчитӧм пӧрадок серти канму заказчиклысь рӧскод вештӧмысь сьӧм;
з) Коми Республикаса туй фондлӧн сьӧм тшӧт весьтӧ уджъяс вӧчӧмысь, услугаяс сетӧмысь канму контрактъясӧн (сёрнитчӧмъясӧн) артыштӧм обязательствояс пӧдрада уджалысьӧн (збыльмӧдысьӧн) абу вӧчӧмысь либӧ ковтӧма вӧчӧмысь обязательство могмӧдан сьӧм;
и) Коми Республикаса туй фондлӧн сьӧм тшӧт весьтӧ сьӧмӧн могмӧдӧм канму контракт кырымалӧм могысь нуӧдӧм конкурслӧн либӧ аукционлӧн участвуйтысьӧн пыртӧм сьӧм татшӧм конкурсын либӧ аукционын участвуйтӧм вылӧ заявка могмӧдӧмӧн сэтшӧм случай дырйи, кор конкурсын либӧ аукционын участвуйтысь вештӧ асьсӧ татшӧм контракт кырымалӧмысь да Россия Федерацияса оланпастэчасӧн урчитӧм мукӧд случай дырйи;
к) Коми Республикаса дінму либӧ межмуниципальнӧй тӧдчанлуна ӧтувъя вӧдитчан автомашина туйяс кузя гырысь да сьӧкыд груз новлӧдлан правилӧяс торкалӧмысь сьӧм перйӧм (штрапъяс);
л) Коми Республикаса дінму либӧ межмуниципальнӧй тӧдчанлуна ӧтувъя вӧдитчан автомашина туйяс серти республиканскӧй сьӧмкудлӧн рӧскод компенсация;
м) Россия Федерацияса сьӧмкуд кодекслӧн 242 статьяса 5 пунктлысь положениеяс тӧд вылӧ босьтӧмӧн отчётнӧй финансӧвӧй воын вӧдитчытӧм Коми Республикаса туй фондлӧн тшӧт весьтӧ меставывса сьӧмкудъяслы сетӧм субсидияяс бергӧдӧм;
н) Коми Республикаса дінму либӧ межмуниципальнӧй тӧдчанлуна ӧтувъя вӧдитчан автомашина туйяс серти, меставывса тӧдчанлуна ӧтувъя вӧдитчан автомашина туйяс серти туйвывса уджъяс сьӧмӧн могмӧдӧм вылӧ федеральнӧй сьӧмкудйысь субсидияясӧн сьӧм;
о) Коми Республикаса дінму да межмуниципальнӧй тӧдчанлуна ӧтувъя вӧдитчан автомашина туйяс серти туйвывса уджъяс сьӧмӧн могмӧдӧм вылӧ, сы лыдын ас вӧля серти жертвуйтӧмъясӧн, торъя йӧзсянь да юридическӧй кывкутысьяссянь водзӧстӧм сьӧм.».
15. Содтыны татшӧм 683 статья: 
" 683 статья. Коми Республикаса адреснӧй инвестиционнӧй уджтас
Республиканскӧй сьӧмкуд тшӧт весьтӧ капитальнӧй стрӧйба объектъясӧ сьӧмкуд инвестицияяс збыльмӧдсьӧны Коми Республикаса адреснӧй  инвестиционнӧй уджтас серти, кутшӧмлысь лӧсьӧдан да збыльмӧдан пӧрадоксӧ урчитӧ Коми Республикаса Веськӧдлан котыр.».
16. Содтыны татшӧм 684статья: 
" 684 статья. Коми Республикаса инвестиционнӧй фонд
1. Коми Республикаса инвестиционнӧй фонд – республиканскӧй сьӧмкудйысь сьӧм юкӧн, мый колӧ видзны канму-аспом ёртасьӧм принципъяс серти инвестиционнӧй балаяс збыльмӧдӧм могысь.
2. Коми Республикаса инвестиционнӧй фондлӧн сьӧмкуд ассигнованиеяссӧ локтан финансӧвӧй воын да планӧвӧй кадколастын колӧ содтыны Коми Республикаса инвестиционнӧй фондлӧн сьӧмкуд ассигнованиеяс ыджда вылӧ, мый абу видзӧма отчётнӧй финансӧвӧй воын, а сідзжӧ республиканскӧй сьӧмкуд чӧжӧс ыджда вылӧ субсидияяс бергӧдӧмысь, мый сетӧма меставывса сьӧмкудъяслы Коми Республикаса инвестиционнӧй фонд тшӧт весьтӧ, мый абу видзӧма отчётнӧй финансӧвӧй воын, Россия Федерацияса сьӧмкуд кодекслӧн 242 статьяса 5 пунктлысь положениеяс тӧд вылӧ босьтӧмӧн.
3. Коми Республикаса инвестиционнӧй фондлысь сьӧмкуд ассигнованиеяс лӧсьӧдан да вӧдитчан пӧрадоксӧ урчитӧ Коми Республикаса Веськӧдлан котыр.".
17. 71 статьяса 5 юкӧнын:
1)  14 пункт гижны тадзи:
"14) Коми Республикаса адреснӧй инвестиционнӧй уджтас балаӧн;";
2) 15 пункт киритны.
2 статья. Тайӧ Оланпасыс вынсялӧ сійӧс официальнӧя йӧзӧдан лунсянь,  1 статьяса 1 пунктлӧн 1 пунктувса "б" пунктувув, 2 пунктув, 2, 6, 8 – 10 да 14 пунктъяс кындзи, кутшӧмъяс вынсялӧны 2014 вося тӧвшӧр тӧлысь 1 лунсянь.

